
De scriptoribus ecclesiasticis


p. 214









Speculum regum.


Et In libros Magistri sententiarum.






[273.]
De Petro Bertrando – 1329



Petrus Bertrandus episcopus Eduensis, postea cardinalis, vir doctissimus, disputauit De libertate ecclesiae contra Petrum de Cugner, coram Philippo rege Francorum, anno 1329 & ea disputatio habetur tomo 4 Bibliothecae SS. Patrum. 
Scripsit etiam librum De origine & usu iurisdictionum, siue De spirituali & temporali potestate. 
Obiit anno 1348, 24 Iunii.






[274.]
De Nicephoro Gregora – 1330



Nicephorus Gregoras, historicus Graecus, viuebat anno Domini 1344, ut ex fine operis illius intelligi potest.


Scripsit libros undecim De rebus imperii orientalis ab eo tempore quo imperium orientale deuenit in potestatem Latinorum & perduxit historiam usque ad obitum Andronici iunioris, ab anno Domini 1200 usque ad annum 1344.






[275.]
De Petro Paludano – 1330



Petrus Paludanus natione Burgundus ordinis sancti Dominici, patriarcha Hierosolymitanus, vir pius & doctus, claruisse dicitur anno Domini 1330, tametsi alii eum posteriorem faciant, sed nulli eum collocant ante annum Domini 1300 nec post annum 1400.


Scripsit In quatuor libros Magristri sententiarum, sed non extant, quod sciam, Commentaria eius, nisi in tertium & quartum librum.


Scripsit etiam tractatum egregium De causa immediata ecclesiasticae potestatis.


Scripsit quoque Sermones de tempore, qui editi sunt Antuerpiae anno 1572. 
Multa alia scripsisse fertur, quae non extant typis excusa.






[276.]
De Ioanne Villano – 1330



Ioannes Villanus historicus Florentinus, vixit tempore Ioannis XXII pontificis & successorum eius Benedicti XII & Clementis VI & obiit anno 1348.


Scripsit Historiam uniuersalem temporis sui satis accurate, quamuis

